
<poem>


	യാതനാദേഹത്തിലാക്കീട്ടു ജീവനെ

വേദന ചേർക്കുന്നതും പറയാവതോ?
പാശേന കെട്ടി വലിക്കും ചില വഴി
സൂചികൾ നാട്ടി നടത്തുവോരങ്ങതിൽ
നന്നായ് വറുത്ത മണലിലിഴയ്ക്കയു-
മുന്നതമാം ഗിരിമേൽ നിന്നുരുട്ടിയും 
അങ്കശഞ്ചോഗരേ കുത്തി വലിച്ചിട്ടു
സങ്കടം ചേർക്കുന്നതെത്രയും ഭീക്ഷണം.    2110

ലോഹത്തിനാൽ പഴുപ്പിച്ചോരു നാരിയെ
മോഹേന ചേർത്തു തഴുകിപ്പരേറ്റവും.
ശ്വാക്കളെക്കൊണ്ടു കടിപ്പിക്കയും പുന-
രാക്കമേറും സർപ്പജാലങ്ങൾ ചുറ്റിയും
പക്ഷിജാലം നയനങ്ങലിൽ കൊത്തിയും 
കുക്ഷിയിൽ മുൽഗരംകൊമ്ടു താഡിക്കയും.
ആയുധജാലത്തിനാലുടലെങ്ങുമേ
കായത്തെ വെട്ടിപ്പിളർന്നുകൊണ്ടങ്ങനെ 
ഉപ്പും മുളകും കലക്കിച്ചമച്ചുടൻ 
തപ്പാതെ മെയ്യിലെല്ലാം ചൊരിഞ്ഞീടുവോർ 2120

വൈതരണീനദിതന്നിൽ നീന്തിക്കയും,
ദൂതർ കൊടിലുകൾ ചുട്ടു വലിക്കയും,
കല്ലു ചുമത്തിയും ചക്കിലിട്ടാട്ടിയും 
തല്ലിയും പാറമേൽ കൊണ്ടേയുരുട്ടിയും,
ചെമ്പുകിടാരത്തിലിട്ടു വറുക്കയും,
വമ്പോടു കാലസൂത്രത്തിൽ കിടത്തിയും,


	മരണാനന്തരം ദുഃഖാനുഭവത്തിനായുള്ള ദേഹം

